
Izjava OHR-a na konferenciji
za  tisak  međunarodnih
organizacija
OHR komentira pozive na restrukturiranje Direkcije za reformu
policije

OHR je kao i vi upoznat s ultimatumom koji je u nedjelju dao
premijer Dodik pozivajući na izmjene uspostavljene Direkcije
za reformu policije, što bi značilo odustajanje od sporazuma
koji je gospodin Dodik potpisao te bi dovelo do ugrožavanja
aktivnosti koje je ova Direkcija provela tokom proteklih deset
mjeseci.  Ukoliko  ne  bude  postignut  dogovor  o  izmjenama,
gospodin Dodik je upozorio da će Narodnoj skupštini Republike
Srpske  biti  ponuđena  mogućnost  da  povuče  svoju  podršku
Direkciji.

Drugi  političari  iz  Republike  Srpske  su  nakon  ove  izjave
podržali stav gospodina Dodika.

OHR podsjeća ove stranačke vođe da je Vijeće za implementaciju
mira u petak pozvalo institucije Republike Srpske:  

«… da nastave svoje potpuno i aktivno učestvovanje u radu
Direkcije i uključe se u proces koji je definiran Sporazumom.»
Upravni  odbor  je  «pozvao  političke  vođe  da  putem
konstruktivnog  dijaloga  o  policijskoj  reformi  postignu
napredak kako bi omogućili rad Direkcije i usvajanje njenog
prijedloga na nivou Vlada i Parlamenata Bosne i Hercegovine i
entiteta.»   

Prije manje od sedam dana, Vijeće Evropske unije je pozvalo
»organe  vlasti  BiH  da  u  vrlo  kratkom  roku  nastave  s
provođenjem  reforme»  i  «izrazilo  svoju  posebnu  zabrinutost
zbog  neostvarivanja  napretka  u  implementaciji  Sporazuma  o

restrukturiranju policije iz oktobra 2005. godine.»

Eliminiranje političkog utjecaja na rad policije je osnovni
princip policijske reforme. Iz tog razloga je uspostavljena
Direkcija kao tehničko tijelo. OHR i dalje smatra da ovaj
proces treba biti ispoštovan i uspješno okončan. 


